
Hondarribiko festak ♦ Musikaz beteriko gaua izango dute gaur

herrira hurbiltzen direnek

Asteburuari aurre eginez eta in-

darrak berreskuratuz, hurrengo

egunotarako prestatutako eki-

taldietan parte hartzerik izango
date hondarribiarrek. Pare bat

egun gelditzen dira oraindik jaiez
gozatzeko, eta ahalik eta hobeklen

pasatuko dituzte zalntzarik gabe.
Gaurko makina bat ekitaldi an-

tolatu dira. Goizeko 08:30etan

Hondarribiko Musika Eskolako

txistulariek Segurako Alborada jo-
ko dute, eta hondarribiar guztiek
edo gehientsuenek behintzat ongi
etorria emango diote gaurko egu-
nari. 10:30ak aldera, 1638k0 hiri

setioan hildakoen aldeko Meza

Nagusia ospatuko da Jasokunde

eta Sagarrondoko Ama Birjinaren
elizan. Bertan, Herriko konpai-
niak beren bandera, ofizial eta

kantinerekin Hiriko Bandera

agurtu eta Artilleriarekinbatera

deskargak egingo ditu. Meza bu-

kaeran Parrokiako abesbatzak

abestuko du.

* Sabela bete-beterik eta

giro paregabea

Erraldoi eta buruhandien txan-

da izango da gero. Musika Eskola-

ko trikitilariekin batera kalejira
egingo da eta herrian jai giroa na-

gusituko da. Ondoren, 12:30ak

iritsita Benta jendez betetzen ha-

siko da gaurko sokamuturrak

emango duenaz gozatzeko.
Konturatu gabe helduko dabaz-

kaltzeko ordua ere. Jai giroan eta,

ñola ez, lagun artean sabela ondo

betetzeko aukera izango da eguer-

diko 14:30etan. Batetik, adineko-

en bazkaria dago Jostaldi kirolde-

gian eta giroa berotzeko Klink

fanfarria izango da. Bestetik, bai-

na oraingoan Bentan, Herri Baz-

karia dago antolatuta eta ezin fal-

ta bertsolari eta trikitilariak.

Osagai hauek guztiak ikusita ezin

uka giro polita sortuko déla baz-

kalorduan.

Ondoren, eta oraindik digestioa
behar bezala egina izan gabe, hon-

darribiar asko izango dira San Tel-

moko Tiro Zelaian bilduko dire-

nak, arratsaldeko 15:30tan Plater

Tiroketa Sozíala ospatuko baita

bertan.

17:00etan, berriz, haurrentzako

jolasak izango dira Arma plazan.

Pirata untziez, antzerkiaz, jokoez,
magiaz eta musikaz bapo gozatze-
ko parada izango dute etxeko gaz-

tetxoenek.

Gau partean, berriz, musika

izango da nagusi, Santiago kalean

Anje Duhaldek kontzertua eskai-

niko du gaueko 22:00etan. Ondo-

ren, 23:30etan, bi aukera nagusi-
tuko dira: batetik, Kasino

Zaharreko lorategian Los Pasai

taldearekin erromeria izango da.

Bestetik, Bentan, Gozategi taldea-

ren kontzertua dago entzungai.
Aukerak, beraz, ugari dira, eta

gogoa izanez gero parranda egite-
ko parada ezin hobea, nahiz eta

askok bihar lanera joan beharra

izango duten.

D
ORDI 1 KtilA: Astearle da oslegunelan

arratsaldeko 6 etan

LEKUA: Almirante Alonso, 5kalea

ARGIBIDEAK: 64 26 62 Tel. FERNANDO

